
Rezime/Abstract

Ovaj rad je imao za cilj da utvrdi da li i u kojoj mjeri saradnja između roditelja i nastavnika može utjecati na ishode u
učenju kod učenika u osnovnim školama. Nakon obavljene pripreme za istraživanje, prikupljanja određenih podataka,
pretraživanja relevantne literature i obavljenog istraživanja, primjene znanastvenih metoda istraživanja došlo se do
zaključka da je saradnja roditelja i nastavnika zaista jedan od ključnih elemenata neophodnih u razvoju ishoda u učenju.
Naime, roditelji su tokom istraživanja pokazali zainteresiranost za ovu temu i vrlo rado su odgovarali na postavljena
pitanja. Naglašeno je da je ovu saradnju potrebno aktualizirati i intenzivirati aktivnosti u tom smjeru, a sve s ciljem
postizanja boljih ishoda učenja. Roditelji su veoma zahvalni na ovakvim idejama i nadaju se aktivnostima koje će pojačati
kompetencije i vještine, što će njihovu djecu učiniti spremnijim za mnoge životne izazove.Potvrđena je hipoteza
izstraživanja.Nakon ovog završenog rada mogu očekivati realniju sliku odnosa u nastavi koji čine nastavu. Očekivani
stručni doprinos našoj praksi prije svega, ogleda se u tome da se potaknu faktori za razvoj i održavanje saradnje nastavnika
i roditelja tokom cijelog školovanja njihove djece ali i da se ta saradnja prilagođava, mijenja oblike prema potrebama
odnosno datoj situaciji nastavnog procesa na postizanje što boljih ishoda odnosno podizanje kvalitete nastavnog rada u
školi. Drugi stručni doprinos bi bio razvoj svijesti o potrebnoj dodatnoj edukaciji i usavršavanju kompetencija pojedinaca u
svim nivoima obrazovanja.

